
2023 ᓇᖕᒥᓂᖅ ᐃᒡᓗᖃᖅᑎᓄᑦ ᐅᖅᓱᐊᓗᖕᒧᑦ 
ᐃᑲᔫᑎᑦ 
ᐊᐱᖅᑯᑕᐅᒐᔪᒃᑐᑦ 
 
 
ᓇᓗᓇᐃᖅᑕᐅᓂᐅᔪᑦ 

• ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᕈᖅᑎᑦᑎᕗᑦ ᓄᓇᕗᒻᒥ ᐃᒡᓗᓂᒃ ᓇᖕᒥᓂᖃᖅᑎᓂᒃ ᑮᓇᐅᔭᑎᒍᑦ ᐃᑲᔫᑎᒃᓴᓂᒃ 
ᐊᑕᐅᓯᐊᕐᓗᑎᒃ ᐊᑭᓖᓂᕐᒥᒃ $1,000 ᐱᔪᓐᓇᕈᑎᓕᖕᓄᑦ ᓇᖕᒥᓂᖅ ᐃᒡᓗᖃᖅᑎᓄᑦ. 

• ᓇᖕᒥᓂᖅ ᐃᒡᓗᖃᖅᑏᑦ ᐱᓇᔪᒋᐊᖃᖅᐳᑦ ᐅᑎᖅᑐᒃᓴᓄᑦ. ᐱᓇᔫᑎᑦ ᐊᑐᐃᓐᓇᐅᔪᑦ ᐅᕙᓂ 

• ᐱᔪᓐᓇᖅᑎᑕᐅᔪᒪᒍᕕᑦ, ᓇᓗᓇᐃᖅᓯᔭᕆᐊᖃᖅᐳᑎᑦ ᓇᖕᒥᓂᖃᕐᓂᕐᓂᒃ ᐃᒡᓗᒥ ᓄᓇᕗᒻᒥ ᐃᒡᓗᒋᓗᒍᓗ 
ᐊᐃᕐᕆᓕ 1, 2023-ᒥ. 

ᑭᓲᖕᒪᑦ 2023 ᓇᖕᒥᓂᖅ ᐃᒡᓗᖃᖅᑐᓄᑦ ᐅᖅᓱᐊᓗᖕᒧᑦ ᐅᑎᖅᑐᒃᓴᑦ? 

2023-24−ᒥ ᓇᖕᒥᓂᖅ ᐃᒡᓗᖃᖅᑎᓄᑦ ᐅᖅᓱᐊᓗᖕᒧᑦ ᐃᑲᔫᑎᑦ ᐊᑕᐅᓯᐊᕐᓗᓂ ᐊᑭᓕᐅᑎᐅᔪᖅ $1,000−ᓂᒃ 
ᐱᔪᓐᓇᕈᑎᓕᖕᓄᑦ ᐃᒡᓗᓂᒃ ᓇᖕᒥᓂᖃᖅᑎᓄᑦ ᓄᓇᕗᒻᒥ.  

ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᑖᒃᑯᓂᖓ ᐃᓚᒋᐊᕈᑎᒃᑲᓐᓂᕐᓂᒃ ᐊᑐᐃᓐᓇᕈᖅᑎᑦᑎᕙᑦ?  

ᓄᓇᕗᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᑎᕗᑦ ᐊᑭᓕᐅᑎᓂᒃ ᐊᑭᒃᖠᒋᐊᕈᑎᒃᓴᓂᒃ ᓇᖕᒥᓂᖃᕐᓗᓂ ᐃᒡᓗᒥᒃ ᓄᓇᕗᒻᒥ. 

ᑭᒃᑯᑦ ᐱᔪᓐᓇᕈᑎᖃᕐᒪᑕ? 

ᐱᔪᓐᓇᖅᑎᑕᐅᔪᒪᒍᕕᑦ ᓇᓗᓇᐃᖅᓯᔭᕆᐊᖃᖅᐳᑎᑦ ᓇᖕᒥᓂᖃᕐᓂᕐᓂᒃ ᐃᒡᓗᒥ ᓄᓇᕗᒻᒥ ᐃᒡᓗᒋᓗᒍᓗ ᐊᐃᕐᕆᓕ 1, 
2023-ᒥ (ᐱᔪᓐᓇᕈᑎᖃᕐᓂᕐᒧᑦ ᐅᓪᓗᖓ).  ᑕᑯᑎᑦᑕᕆᐊᖃᕐᒥᔭᑦ ᑖᓐᓇ ᐊᖏᕐᕋᖅ ᐊᖏᕐᕋᕆᓪᓗᐊᑕᓚᐅᕋᕕᐅᒃ 
ᑕᕝᕙᓂ ᐅᓪᓗᕐᒥ. ᐃᓚᖏᑦ ᐊᓯᖏᑦ ᒪᓕᒋᐊᓕᑦ ᐊᑐᑐᐃᓐᓇᕆᐊᓖᑦ ᓇᓗᓇᐃᖅᑕᐅᓯᒪᔪᓄᑦ ᖃᓄᐃᓐᓂᐅᔪᓄᑦ. 

ᖃᓄᖅ ᐱᓇᔪᒍᓐᓇᕋᒪ ᐅᑎᖅᑐᒃᓴᒧᑦ? 

ᐱᔭᕇᕐᓗᒍ 2023−ᒥ ᐃᒡᓗᒥᒃ ᓇᖕᒥᓂᖃᖅᑎᓄᑦ ᐅᖅᓱᐊᓗᖕᒧᑦ ᐃᑲᔫᑎᓄᑦ ᐱᓇᔫᑎ ᑐᓐᓂᖅᑯᑎᒋᓗᒍᓗ ᐃᓚᖃᕐᓗᓂ 
ᐱᔭᕆᐊᓕᖕᒥᒃ ᖃᐅᔨᑎᑦᑎᔾᔪᑎᒥᒃ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ ᑮᓇᐅᔭᓕᕆᔨᒃᑯᓐᓄᑦ. ᑖᓐᓇ ᑎᑎᕋᕐᕕᒃᓴᖅ ᐊᑐᐃᓐᓇᐅᔪᖅ 
ᐃᑭᐊᖅᑭᕕᑦᑎᓐᓂ: https://www.gov.nu.ca/iu/finance. ᓇᒃᓯᐅᑎᔪᓐᓇᖅᑕᑦ ᑎᑎᕋᕐᕕᒃᓴᖅ ᖃᕆᑕᐅᔭᒃᑯᑦ ᐅᕙᓂ. 

ᖃᖓᒃᑯᑦ ᐃᓱᓕᕝᕕᓕᒃ ᑐᒃᓯᕋᐅᑎᒥᒃ ᑐᓂᓯᔪᒪᔪᓄᑦ? 

ᐱᓇᔪᒋᐊᖃᖅᐳᑎᑦ ᑎᓯᐱᕆ 31, 2023ᑐᖔᓂ . ᓄᓇᕗᑦ ᒐᕙᒪᒃᑯᑦ ᐱᓇᔫᑎᓂᒃ ᐃᓱᒪᒃᓴᖅᓯᐅᕈᑎᖃᔾᔮᙱᑦᑐᑦ ᑖᓐᓇ 
ᐅᓪᓗᖅ ᐊᓂᒍᓚᐅᖅᑎᓪᓗᒍ.    

ᑭᓱᓂᒃ ᐃᑲᔪᖅᓱᐃᔪᓂᒃ ᑎᑎᖅᑲᓂᒃ ᐱᔭᕆᐊᖃᖅᐳᖓ? 

https://www.gov.nu.ca/iu/kiinaujalirijikkut/information/2023-nangminiq-igluqaqtinut-uqsualungmut-ikajuutit
https://www.gov.nu.ca/iu/kiinaujalirijikkut/information/2023-nangminiq-igluqaqtinut-uqsualungmut-ikajuutit
https://www.gov.nu.ca/iu/kiinaujalirijikkut/information/2023-nangminiq-igluqaqtinut-uqsualungmut-ikajuutit
https://forms.office.com/r/75AexPa9YS

ᓇᓗᓇᐃᖅᓯᔭᕆᐊᖃᖅᐳᑎᑦ ᒪᓕᒐᖅᑎᒍᑦ ᓇᖕᒥᓂᕆᔭᕐᓂᒃ ᐊᖏᕐᕋᕐᓂᒃ ᐊᐃᕆᓕ 1, 2023−ᖑᑎᓪᓗᒍ. 
ᐃᓚᓕᐅᔾᔨᓗᑎᑦ ᓇᓕᐊᖕᓂᑐᐃᓐᓇᖅ ᐊᑕᐅᓯᕐᒥᒃ ᐊᑖᓃᑦᑐᑦ ᑎᑎᖅᑲᓂᒃ ᐱᓇᔫᑎᒋᔭᕐᓄᑦ ᓇᓗᓇᐃᖅᓯᔾᔪᑎᒥᒃ: 

• ᐊᔾᔨᖓ ᓇᓗᓇᐃᒃᑯᑕᕕᑦ ᑕᐃᒎᓯᖓᓂᑦ (ᐊᑐᐃᓐᓇᐅᔪᖅ ᒐᕙᒪᒃᑯᑦ ᓄᓇᕗᒻᒥ ᓄᓇᖁᑎᖃᖅᑐᓕᕆᔨᑦ 
ᑎᑎᕋᕐᕕᖓᓂᑦ) 

• ᐊᔾᔨᖓᓂᒃ ᖃᖓᑦᑎᐊᓕᓴᕐᒥᒃ ᓇᖕᒥᓂᖃᕐᓂᕐᒧᑦ ᑖᒃᓰᔭᕈᑎᑦ ᖃᐅᔨᓴᖅᑕᐅᔾᔪᑎᕕᓂᖏᓐᓂᒃ 
• ᐊᔾᔨᖓᓂᒃ ᖃᖓᑦᑎᐊᓕᓴᕐᒥᒃ ᓇᖕᒥᓂᖃᕐᓂᕐᒧᑦ ᑖᒃᓰᔭᕈᑎᑦ ᐊᑭᓕᒐᒃᓴᒥᒃ 

ᑖᒃᑯᓂᖓ ᑎᑎᕋᖅᓯᒪᔪᓂᒃ ᓇᓕᑐᐃᓐᓇᖏᓐᓂᒃ ᐱᓯᒪᙱᒃᑯᕕᑦ, ᕼᐋᒻᓚᒃᑯᓐᓂ ᐱᓕᕆᔨᒥᒃ ᑮᓇᐅᔭᒃᑯᕕᖕᒥᓪᓘᓐᓃᑦ 
ᐃᖅᑲᓇᐃᔭᖅᑎᒥᒃ ᐊᑎᓕᐅᖅᑎᑦᑎᔭᕆᐊᖃᕐᓂᐊᖅᐳᑎᑦ ᐱᓇᔫᑎᒋᔭᕐᓂᒃ ᓇᓗᓇᐃᖅᓯᖁᓪᓗᑎᑦ ᒪᓕᒐᖅᑎᒍᑦ 
ᓇᖕᒥᓂᖃᖅᑎᐅᓂᕐᓄᑦ ᐊᖏᕐᕋᕆᔭᕐᓄᑦ. 

ᖃᓄᖅ ᑐᓐᓂᖅᑯᑎᒋᔪᓐᓇᖅᐸᕋ ᐱᓇᔫᑎᒐ? 

ᐱᓇᔫᑎᓯ ᓇᒃᓯᐅᑎᔪᓐᓇᖅᑕᓯ ᐊᒻᒪ ᐃᑲᔪᖅᓱᐃᔾᔪᑎᑦ ᑎᑎᖅᑲᑦ ᐊᔾᔨᒌᖏᑦᑐᒃᑯᑦ ᐊᑐᕈᑎᒃᑯᑦ: 

ᖃᕆᑕᐅᔭᒃᑯᑦ: ᐅᕙᓂ  (ᖃᐅᔨᒪᔭᕆᐊᓕᒃ: ᐃᕐᖐᓐᓈᖅᑕᐅᒃᑯᑦ ᑎᑎᕋᕆᐊᖃᕐᓂᐊᖅᐳᑎᑦ ᓇᖕᒥᓂᖃᖅᑎᐅᓂᕐᓄᑦ 
ᑎᑎᖅᑲᓂᒃ ᐃᕐᖐᓐᓈᖅᑕᐅᒃᑯᑦ ᑐᕌᕈᑎᒧᑦ ᐊᑖᓂ) 

ᐃᕐᖐᓐᓈᖅᑕᐅᒃᑯᑦ:  homefuelrebate@gov.nu.ca  

ᑎᑎᖅᑲᒃᑯᕕᒃᑯᑦ:  2023 Homeowner Fuel Rebate 
  Taxation and Insurance, Department of Finance 
  Government of Nunavut 
  P.O. Box 2260, Iqaluit, NU X0A 0H0 

ᐅᐸᒍᑎᓗᑎᑦ: ᐃᖃᓗᖕᒥᐅᑦ, ᐃᖃᓗᒃᑑᑦᑎᐊᕐᒥᐅᑦ, ᑲᖏᖅᖠᓂᕐᒥᐅᑦ ᐊᒻᒪ ᐃᒡᓗᓕᖕᒥᐅᑦ ᐱᓇᔫᑎᒥᓂᒃ 
ᐊᒡᔭᖅᓯᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᒃᑯᖏᓐᓄᑦ. ᐊᓯᖏᓐᓂ ᓄᓇᓕᖕᓂ, ᒐᕙᒪᒃᑯᓐᓄᑦ 
ᑐᓴᐅᒪᔪᓕᕆᔨ ᐃᑲᔪᕈᓐᓇᕐᓂᐊᖅᑐᖅ ᐃᓕᖕᓂᒃ. 

ᖃᓅᓕᕋᔭᖅᐸ ᑐᓐᓂᖅᑯᑎᖃᓚᐅᕐᓗᖓ ᐱᓇᔫᑎᒥᒃ? 

ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᔨᖏᑦ ᐱᓇᔫᑎᒋᔭᕐᓂᒃ ᕿᒥᕐᕈᑦᑎᐊᕐᓂᐊᖅᐳᑦ ᓇᓗᓇᐃᖅᓯᓇᓱᒡᓗᑎᒃ ᒪᓕᒋᐊᓕᖕᓂᒃ 
ᒪᓕᒃᑲᓗᐊᕐᒪᖔᑦ. ᐃᓕᖕᓄᑦ ᖃᐅᔨᒋᐊᑐᐃᓐᓇᕆᐊᓖᑦ ᑐᑭᓯᒋᐊᒃᑲᓐᓂᕈᒪᓗᑎᒃ ᐅᕝᕙᓘᓐᓃᑦ ᐱᓇᔫᑎᒋᔭᐃᑦ 
ᑐᑭᓯᓇᖅᓯᑎᒃᑲᓐᓂᕐᓗᒍ. 

ᑮᓇᐅᔭᓕᕆᔨᒻᒪᕇᑦ ᓈᒻᒪᒍᓱᓕᖅᐸᑕ ᐊᔪᙱᑎᑕᐅᔪᓄᑦ ᒪᓕᒋᐊᓕᖕᓄᑦ, ᐊᑭᓕᐅᑎᒥᒃ ᑐᓂᓯᓂᐊᖅᐳᑦ. 
ᐊᑭᓖᔾᔮᖏᑦᑐᑦ ᐊᓯᐊᒍᑦ.  

ᖃᓄᖅ ᐊᑭᓕᐅᑎᖃᕐᓂᐊᖅᐸᑦ? 

ᓄᓇᕗᑦ ᒐᕙᒪᒃᑯᑦ ᓇᒃᓯᐅᔾᔨᓇᔭᖅᑐᑦ ᑕᐃᑯᖓᑦᑎᐊᖅ ᐱᔪᓐᓇᕈᑎᓕᖕᓄᑦ ᑐᓂᔭᐅᔪᒃᓴᓄᑦ ᑐᕌᕈᑎᖏᑎᒍᑦ 
ᐱᑎᑕᖏᓐᓄᑦ ᐱᓇᔫᑎᒥ.  ᐱᔪᓐᓇᖅᑐᖅ ᐃᒡᓗᒥᒃ ᓇᖕᒥᓂᖃᖅᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒃᐸᑦ, 
ᐊᑭᓕᐅᑎᒥᒃ ᑐᓂᓯᓂᐊᖅᐳᒍᑦ ᓄᓇᕗᑦ ᒐᕙᒪᒃᑯᑦ ᐊᑭᓕᖅᓱᐃᔾᔪᑎᖓᒍᑦ ᐊᔪᕐᓇᙱᑦᑕᕌᖓᑦ. 

ᖃᖓ ᓂᕆᐅᒍᓐᓇᖅᐳᖓ ᐊᑭᓕᐅᑎᒥᒃ? 

ᐊᒃᓱᕈᕐᓗᑕ ᐱᓕᕆᓂᐊᖅᐳᒍᑦ ᐱᓇᔫᑎᓯ ᑲᒪᒋᓇᓱᒡᓗᒋᑦ ᓈᒻᒪᖅᑰᑦᑎᓗᒋᑦ. ᓂᕆᐅᒃᐳᒍᑦ ᐱᓇᓱᐊᕈᓯᑦ 
ᑎᓴᒪᓪᓗᐊᖑᓇᔭᕐᓂᖓᓂᑦ ᑐᒃᓯᕋᐅᑎᖕᓂᑦ ᑐᓂᓯᓚᐅᖅᑎᓪᓗᑎᑦ ᐱᔪᓐᓇᖅᑎᑕᐅᔪᑦ ᑐᒃᓯᕋᖅᑐᑦ 
ᐃᑲᔫᑎᑖᕐᓂᐊᕐᓂᖏᓐᓂᒃ.  

https://forms.office.com/r/75AexPa9YS
mailto:homefuelrebate@gov.nu.ca

ᖃᓄᑐᐃᓐᓇᖅ ᑕᒻᒪᖅᑕᖅᓯᒪᔪᑦ ᐅᕝᕙᓘᓐᓃᑦ ᑭᑭᑦᑎᔪᑦ ᐱᓇᔫᑎᒋᔭᕐᓄᑦ ᐅᖓᕙᕆᐊᕈᑕᐅᓂᐊᖅᐳᑦ ᐊᑭᓕᐅᑎᒧᑦ. 
ᖃᔅᓯᐅᓂᖏᑦ ᐱᓇᔫᑎᑦ ᐱᔭᕗᑦ, ᖃᓄᑎᒋ ᐊᑯᓂᐅᑎᒋᔭᓐᓂᖓ ᑎᑎᖅᑲᒃᑯᕕᒃᑰᖅᑎᓪᓗᒋᑦ ᓯᒃᑭᑦ, ᐊᒻᒪ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᒃᓴᓕᐅᕐᓂᕐᒧᑦ ᖃᖓᒃᑰᕈᑎᖏᑦ ᐊᒃᑐᐃᔾᔪᑕᐅᓂᐊᕆᓪᓗᑎᒃ ᖃᓄᖅ ᐊᑯᓂᐅᑎᒋᓇᔭᕐᓂᖓ ᐱᓗᒍ ᐊᑭᓕᐅᑎ.   

ᑭᓱᒃᑲᓐᓃᑦ ᒪᓕᒋᐊᓕᑦ ᐊᑐᖅᑕᐅᕙᑦ? 

ᐊᒥᓲᙱᑦᑐᑦ ᐊᓯᖏᑦ ᑎᑎᕋᕐᕕᖕᒥᐅᑕᓕᕆᔾᔪᑎᓄᑦ ᒪᓕᒋᐊᓖᑦ ᐊᑐᕈᓐᓇᖅᑐᑦ. ᐆᒃᑑᑎᒋᓗᒍ: 

• ᒐᕙᒪᒃᑯᑦ ᓄᓇᕗᒻᒥ ᑐᓂᓯᔾᔮᖏᑦᑐᑦ ᐊᑕᐅᓯᐅᖏᑦᑐᒥᑦ ᐊᑭᓕᐅᑎᒥᑦ ᐊᑐᓂᑦ ᐱᖁᑎᒋᔭᐅᔪᓄᑦ.  
• ᓄᓇᕗᑦ ᒐᕙᒪᒃᑯᑦ ᑐᓂᓯᔾᔮᙱᑦᑐᑦ ᐊᑕᐅᓯᐅᙱᑦᑐᒥᒃ ᐊᑭᓕᐅᑎᒥᒃ ᐃᓄᖕᒧᑦ ᐊᑕᐅᓯᕐᒧᑦ, 

ᐊᑕᐅᓯᐅᙱᑦᑐᒥᒃ ᓇᖕᒥᓂᖃᕋᓗᐊᖅᐸᑕ. 
• ᐃᓄᐃᑦ ᓄᓇᕗᑦ ᓯᓚᑖᓄᑦ ᓅᓯᒪᐃᓐᓇᕐᓂᐊᓕᖅᑐᑦ ᐅᑎᕐᕕᐅᔪᓐᓇᙱᑐᐃᓐᓇᕆᐊᓖᑦ.  

ᑭᓇ ᐊᐅᓚᑦᑎᕙ ᐊᑭᓕᐅᑎᒥᒃ? 

ᑮᓇᐅᔭᓕᕆᔨᒃᑯᑦ ᐊᐅᓚᑦᑎᕙᒃᐳᑦ ᐅᑎᖅᑎᑦᑎᕝᕕᐅᓂᕐᒥᒃ, ᓇᓗᓇᐃᔭᐃᓪᓗᑎᒃ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔭᕆᐊᖃᖅᐸᒃᑐᓂᒃ, ᐊᑐᖅᑎᑦᑎᓪᓚᕆᒃᐸᒃᖢᑎᒃ ᒪᓕᒋᐊᓕᖕᓂᒃ, ᐋᖅᑭᒃᓯᒪᓕᖅᑎᑦᑎᕙᒃᖢᑎᒡᓗ ᐃᓄᖕᒧᑦ 
ᐊᔪᖅᑎᑕᐅᙱᓐᓂᖓᓄᑦ.  

ᐋᖅᑭᒃᑕᐅᔪᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᖏᓐᓄᑦ ᐊᒃᑐᐊᓂᓖᑦ ᐃᓄᖕᒧᑦ ᐊᔪᖅᑎᑕᐅᙱᑦᑐᓄᑦ, ᐱᓇᔫᑎᓄᑦ 
ᐊᓯᖏᓐᓄᓪᓗ ᖃᐅᑕᒫᑦ ᐊᐅᓚᓂᕆᔭᐅᔪᓄᑦ ᑭᖑᓪᓕᖅᐹᖑᕗᑦ.  

ᐊᑐᖅᑐᐊᖅᑎᐅᔪᖓ ᑭᓯᐊᓂ ᓇᖕᒥᓂᖅ ᐅᖅᑰᓴᐅᑎᓐᓄᑦ ᐊᑭᓖᕙᒃᖢᖓ. ᐱᔪᓐᓇᖅᐳᖓ? 

ᐋᒃᑲ, ᑖᓐᓇ ᐅᑎᖅᑐᒃᓴᖅ ᐊᑐᐃᓐᓇᐅᕗᖅ ᓇᖕᒥᓂᖅ ᐃᒡᓗᖃᖅᑎᓄᐊᖅ ᓄᓇᕗᒻᒥ. 

ᐃᒡᓗᒥᒃ ᐊᑐᖅᑐᐊᖅᑎᑦᑎᔨᐅᔪᖓ ᐊᑭᓖᓲᖑᓪᓗᖓᓗ ᐅᖅᑰᓴᐅᑎᓄᑦ ᐃᒡᓗᒥᒃ ᐊᑐᖅᑐᐊᖅᑎᑕᓐᓄᑦ. 
ᐱᔪᓐᓇᖅᐳᖓ?  

ᑖᓐᓇ ᐅᑎᖅᑐᒃᓴᖅ ᐊᑐᐃᓐᓇᐅᕗᖅ ᑭᓯᐊᓂ ᐃᒡᓗᓂᒃ ᓇᖕᒥᓂᖃᖅᑎᓄᑦ ᐃᒡᓗᒋᓪᓗᐊᑕᖅᑕᖓᓄᑦ. ᑕᑯᑎᑦᑎᔪᓐᓇᕈᕕᑦ 
ᐃᒡᓗᒋᓪᓗᐊᑕᖅᑕᐃᑦ ᐊᖏᕐᕋᒥ ᓇᖕᒥᓂᕆᔭᕐᓂ, ᐃᒡᓗᕈᓯᕐᓂᒃ ᐊᑐᖅᑐᐊᕋᓗᐊᕈᕕᑦ, ᐱᔪᓐᓇᑐᐃᓐᓇᕆᐊᖃᖅᑐᑎᑦ 
ᐅᑎᖅᑐᒃᓴᒥᒃ. ᐃᒡᓗᒥᒃ ᐊᑐᖅᑐᐊᕈᕕᑦ ᐊᓯᐊᓂᖔᕐᓗ ᓄᓇᖃᕈᕕᑦ, ᐅᑎᖅᑐᒃᓴᓂᒃ ᐱᔪᓐᓇᙱᑦᑐᑎᑦ.  

ᒫᓐᓇ ᐃᒡᓗᒥᒃ ᓂᐅᕕᕋᒪ ᓄᓇᕗᒻᒥ ᑭᓯᐊᓂ ᒪᓕᒐᖅᑎᒍᑦ ᓇᖕᒥᓂᖃᖅᑎᐅᔾᔮᙱᑦᑐᖓ ᑭᓯᐊᓂ ᐊᐃᕐᕆᓕ 1, 2023 
ᐊᓂᒍᖅᐸᑦ. ᐱᔪᓐᓇᖅᐳᖓ? 

ᐋᒃᑲ, ᐃᓛᒃᑰᖅᑐᑐᐊᑦ ᒪᓕᒐᖅᑎᒍᑦ ᓇᖕᒥᓂᖃᖅᑐᑦ ᐃᒡᓗᒥᓃᓪᓗᑎᒡᓗ ᐊᔪᙱᑎᑕᐅᔪᓄᑦ ᐅᓪᓗᖃᖅᑎᑕᐅᓪᓗᑎᒃ 
(ᐊᐃᕆᓕ 1, 2023) ᐊᔪᖅᑎᑕᐅᙱᑦᑐᑦ ᐅᑎᖅᑐᒃᓴᓂᒃ.  

ᓇᖕᒥᓂᖃᖅᑐᖓ ᐊᖏᕐᕋᒥᒃ ᓄᓇᕗᒻᒥ ᑭᓯᐊᓂ ᓄᓇᕗᑦ ᓯᓚᑖᓄᑦ ᓅᓯᒪᓕᕋᒪ. ᐱᔪᓐᓇᖅᐳᖓ?  

ᐅᑎᖅᑐᒃᓴᖅ ᐊᑐᐃᓐᓇᐅᔪᖅ ᓄᓇᕗᒻᒥᐅᓄᑦ.  ᐱᔪᓐᓇᑐᐃᓐᓇᕆᐊᖃᖅᑐᑎᑦ ᓱᓕ ᐅᑎᕐᕕᐅᓂᕐᒧᑦ ᓄᓇᕗᑦ ᓯᓚᑖᓂ 
ᓄᓇᖃᕈᕕᑦ ᑭᓯᐊᓂ ᓄᓇᖃᐃᓐᓇᕈᕕᑦ (ᓲᕐᓗ, ᓅᓪᔪᑎᒋᓯᒪᓗᒍ ᐃᓕᓐᓂᐊᕆᐊᓚᐅᑲᒃᓯᒪᓂᕐᒧᑦ). ᓅᓯᒪᒍᕕᑦ 
ᓄᓇᕗᒥᐅᑕᐅᔪᓐᓃᕈᕕᓪᓗ, ᐱᔪᓐᓇᙱᑦᑐᑎᑦ ᐅᑎᖅᑐᒃᓴᓂᑦ.  

ᓇᒧᑦ ᖃᐅᔨᒋᐊᒃᑲᓐᓂᕈᓐᓇᖅᐳᖓ? 

ᐊᐱᖅᑯᑎᑎᑦ ᐃᕐᖐᓐᓈᖅᑕᐅᒃᑯᑦ ᑎᑎᕋᕐᕕᒋᑎᒍᑦ ᐅᕗᖓ homefuelrebate@gov.nu.ca ᐅᕝᕙᓘᓐᓃᑦ 
ᐊᑭᖃᙱᑦᑐᒧᑦ ᐅᖃᓗᒍᓐᓇᖅᐳᑎᑦ ᐅᕗᖓ 1 (800) 316-3324.  

